
Дар бораи намунањои саноатї

(Ахбори Маљлиси Олии Љумњурии Тољикистон, с.2004, № 2, мод. 48)
Маљлиси намояндагон 24 декабри соли 2003 ќабул кардааст

Маљлиси миллї 12 феврали соли 2004 љонибдорї намудааст

Ќонуни мазкур муносибатњои молумулкї ва муносибатњои шахсии ѓайримолумулкии ба онњо алоќамандро, ки бинобар офариниш, њифзи њуќуќї ва истифодабарии намунањои саноатї дар ќаламрави Љумњурии Тољикистон ба миён меоянд, танзим мекунад.
БОБИ 1. 

МУЌАРРАРОТИ УМУМЇ

Моддаи 1. Баъзе мафњумњои дар Ќонуни мазкур истифодашаванда
Созишномаи Париж – Конвенсияи Париж оид ба њифзи объектњои моликияти саноатї аз 20 марти соли 1883 бо таѓйиру иловањои минбаъда;

схемаи эргономї – схемае ки таносуби андозањои объекти намунаи саноатиро дар системаи «инсон - мошин» инъикос мекунад;  

харитаи конфексионї –намунаи матоъњои бофтаю трикотажї, чарм, маводи ороишї ва ѓайра, ки барои тайёр намудани мањсулот тавсия карда мешаванд (дар сурати пешнињоди намунаи саноатие, ки ба саноати сабук дахл дорад, тартиб дода мешавад);

хабарномаи расмї -  нашрияи расмии даврии Идораи патентї оид ба масъалањои њифзи объектњои моликияти саноатї; 

шартњои патентпазирї – шартњои бо Ќонуни мазкур муќарраршудаи додани њифзи њуќуќї ба намунаи саноатї.

Моддаи 2. Ќонунгузории Љумњурии Тољикистон дар бораи намунањои саноатї
Ќонунгузории Љумњурии Тољикистон дар бораи намунањои саноатї ба Конститутсияи (Сарќонуни) Љумњурии Тољикистон асос ёфта, аз Кодекси граждании Љумњурии Тољикистон, Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Љумњурии Тољикистон эътироф намудааст, иборат аст. 

Моддаи 3. Маќоми давлатї оид ба њифзи объектњои моликияти саноатї
Маќоми давлатї оид ба њифзи объектњои моликияти саноатї (минбаъд – Идораи патентї) амалигардонии сиёсати ягонаи давлатиро дар соњаи њифзи њуќуќии объектњои моликияти саноатї, аз љумла  намунањои саноатї, таъмин мекунад, аризањоро оид ба гирифтани патент барои намунаи саноатї ќабул мекунад, аз рўи онњо санљиш мегузаронад, баќайдгирии давлатї ва нашри расмии маълумотро дар бораи намунањои саноатї ба амал мебарорад, патентњоро барои намунањои саноатї медињад, њамчунин вазифањои дигари ба зиммааш гузошташударо иљро мекунад.

Дар назди Идораи патентї Шўрои шикоятї амал мекунад, ки он маќоми њатмии аввалини маъмурї буда, масъалањои бањсталаби марбут ба  њифзи њуќуќии объектњои моликияти саноатиро њал менамояд. Шўрои шикоятї ваколатњои худро дар асоси ќонунгузории љорї ва Низомномаи Шўрои шикоятї, ки онро роњбари Идораи патентї тасдиќ мекунад, ба амал мебарорад.

Моддаи 4. Намояндагї
Шахсони воќеї, ки ба таври доимї берун аз ќаламрави Љумњурии Тољикистон истиќомат мекунанд ва шахсони њуќуќии хориљї ё намояндагони онњо  корро бо Идораи патентї ба воситаи намояндагони патентии дар Идораи патентї баќайдгирифташуда ва ваколаташон бо ваколатномаи тасдиќшуда пеш мебаранд. 

Ба сифати намояндаи патентї шањрванди Љумњурии Тољикистон, ки ба тариќи доимї дар ќаламрави он  истиќомат мекунад ва дараљаи тахассусаш љавобгўи талаботи муайян аст, хизмат карда метавонад. 
Талаботро нисбати дараљаи тахассуси намояндагони патентї, тартиби аттестатсия ва баќайдгирии онњоро дар Фењристи давлатии намояндагони патентї Идораи патентї муќаррар мекунад.

БОБИ 2. 

НАМУНАИ САНОАТЇ ВА ЊИФЗИ ЊУЌУЌИИ ОН

Моддаи 5. Шартњои патентпазирии намунаи саноатї
Мувофиќи њамин Ќонун ба сифати намунаи саноатї тарњи бадеию конструктории мањсулот, ки намуди зоњирии онро муайян менамояд, њифз карда мешавад. Зимнан дар зери мафњуми мањсулот ашёњои (предметњои) истењсолоти саноатї ва косибї дар назар дошта мешаванд.   

Агар намунаи саноатї нав ва аслї (оригиналї)  бошад, ба он њифзи њуќуќї дода мешавад.

Намунаи саноатї њамон ваќт нав њисобида мешавад, ки  агар маљмўи аломатњои асосии дар тасвирњои мањсулот ифодаёфта ва дар номгўи аломатњои асосии намунаи саноатї овардашуда  аз маълумоте, ки то  санаи аввалияти намунаи саноатї дар љањон дастраси умум гардидаанд, маълум  набошад.

Њангоми муќаррар кардани навии намунаи саноатї њамаи намунањои саноатии дар Љумњурии Тољикистон патентноккардашуда, њамчунин аризањо ба намунањои саноатие, ки  барои гирифтани патенти Љумњурии Тољикистон аз љониби шахсони дигар пешнињод карда шудаанд (ѓайр аз аризањои бозхондашуда),  ба њисоб гирифта мешаванд, ба шарте ки аввалияти  онњо пештар бошад.

Намунаи саноатї њамон ваќт оригиналї њисоб карда мешавад, ки агар аломатњои асосии он љињатњои эљодкоронаи хусусиятњои завќии (эстетикии) мањсулотро муайян намоянд.

Аломатњое, ки хусусиятњои эстетикї ва (ё) эргономии намуди зоњирии мањсулот, тарњу шакли он, наќшу нигор ва таносуби рангњоро муайян мекунанд, ба аломатњои асосии намунаи саноатї дохил мешаванд.

Патентпазирии намунаи саноатиро ошкор гардонидани маълумоте, ки дар натиљаи он моњияти намунаи саноатї дастраси умум гардидааст, коњиш намедињад, агар ин амал аз љониби аризадињанда, муаллиф ё шахси дигаре, ки аз онњо мустаќиман ё ба тариќи ѓайримустаќим маълумоти ба намунаи саноатї дахлдорро ба даст овардааст, иљро шуда бошад ва агар ариза барои намунаи саноатї на дертар аз  шаш моњи баъди санаи ошкор шудани ин маълумот ба Идораи патентї пешнињод шуда бошад. Зимнан вазифаи исбот кардани ин њолат бар зиммаи аризадињанда гузошта мешавад.

Тарњњои зерин намунањои саноатии  патентпазир њисоб карда намешаванд:

-
тарњњое ки танњо аз таъиноти техникии мањсул бармеоянд;

-
тарњи объектњои меъморї (ѓайр аз шаклњои хурди меъморї), иншооти саноатї, гидротехникї ва иншооти дигари собит;
-
мањсулоти чопї дар навъи худаш;

-
тарњи объектњои шаклашон ноустувори аз моддањои моеъ, газмонанд, пошхўранда ва амсоли онњо сохташуда;

-
тарњи мањсулоте ки хилофи манфиатњои љамъиятї, принсипњои инсондўстї ва ахлоќ мебошад. 

Моддаи 6. Њифзи њуќуќии намунаи саноатї
Њуќуќ ба намунаи саноатї аз љониби давлат њифз карда шуда, бо патент тасдиќ карда мешавад.

Патент барои намунаи саноатї (минбаъд – патент) аввалияти намунаи саноатї, муаллифї ба он ва њуќуќи истисноии  истифодаи намунаи саноатиро тасдиќ мекунад.

Њаљми њифзи њуќуќие, ки онро патент медињад, аз рўи маљмўи аломатњои асосии  намунаи саноатї, ки дар тасвирњои он (макет, сурат) ифода ёфтаанд, муайян карда мешавад. Тавсифи намунаи саноатї танњо ба маќсади маънидод кардани аломатњо хизмат мекунад.

Патент аз санаи ба Идораи патентї пешнињод шудани  ариза барои гирифтани патент дар муддати дањ сол амал мекунад. Мўњлати амали патент бо дархости дорандаи патент аз љониби Идораи патентї ба муддати на зиёда аз панљ сол дароз карда мешавад.

Боби 3. 

Субъектњои њуќуќ БА НАМУНАИ САНОАТЇ

Моддаи 7. Муаллифи намунаи саноатї
Шахси воќеие, ки бо мењнати эљодии вай намунаи саноатї офарида шудааст, муаллифи намунаи саноатї њисобида мешавад.

Агар дар офаридани намунаи саноатї якчанд шахси воќеї иштирок карда бошад, пас  њамаи онњо муаллифони намунаи саноатї њисобида мешаванд. Тартиби истифодаи њуќуќњои ба муаллифон тааллуќдоштаро созишномаи байни онњо муайян мекунад. 

Шахсоне, ки дар офаридани намунаи саноатї њиссаи шахсии эљодї нагузошта, ба муаллиф(он) танњо ёрии техникї, ташкилї ва моддї расонидаанд ё ин ки танњо барои ба расмият даровардани њуќуќ ба намунаи саноатї ва истифодаи он мусоидат намудаанд, муаллифони намунаи саноатї њисоб намешаванд.

Њуќуќи муаллифї њуќуќи шахсии мусодиранашаванда буда, бе мўњлат њифз карда мешавад.

Моддаи 8. Аризадињанда
Њуќуќи пешнињоди аризаро оид ба додани патент барои намунаи саноатї инњо доранд:

-
муаллиф(он)-и намунаи саноатї;

-
корфармо, дар њолатњои пешбининамудаи ќисми дуюми моддаи 9  Ќонуни мазкур;

-
ворис(он)-и њуќуќии муаллиф(он) ва ё корфармо.

Моддаи 9. Дорандаи патент
Патент  ба шахсе, ки ўро аризадињанда дар ариза оид ба додани патент зикр намудааст ва ё ба шахсе, ки њуќуќи дахлдорро бо тартиби вогузоркунї ба даст овардааст, дода мешавад.

Њуќуќи гирифтани патент барои намунаи саноатие, ки онро корманд вобаста ба иљрои вазифањои хизматиаш ё супориши мушаххаси аз корфармо гирифтааш офаридааст, ба корфармо тааллуќ дорад, агар шартномаи байни онњо њолати дигареро муайян накарда бошад.

Агар корфармо дар давоми чор моњи баъди санаи аз љониби муаллиф дар бораи офаридани намунаи саноатї хабардор карда шуданаш ба Идораи патентї ариза надињад, њуќуќи пешнињоди аризаро ба шахси дигар вогузор накунад ва ё муаллифро дар бораи махфї нигоњ доштани намунаи саноатї огоњ нанамояд, пас њуќуќи пешнињоди ариза ва гирифтани патент ба муаллиф мегузарад. Корфармо дар ин њолат њуќуќ дорад ба дорандаи патент  љуброни дар асоси шартнома муайяншударо пардохта, намунаи саноатиро дар истењсолоти худ истифода барад.

Њуќуќи гирифтани патент барои намунаи саноатие, ки корманд таљриба, воситањои моддї, техникї ва дигар воситањои корфарморо истифода бурда, лекин на дар алоќамандї бо иљрои вазифањои хизматї ё супориши муайяни корфармо офаридааст, ба корманд тааллуќ дорад, агар шартномаи байни онњо њолати дигареро пешбинї накарда бошад. Корфармо дар ин њолат њуќуќ дорад ба дорандаи патент  љуброни дар асоси шартнома муайяншударо пардохта, намунаи саноатиро дар истењсолоти худ истифода барад.

Моддаи 10. Њуќуќи муаллифи намунаи саноатие, ки вобаста ба иљрои вазифањои хизматї офарида шудааст
Корманде, ки дар ќисми дуюми моддаи 9 зикр шудааст, дар њолатњои зерин њуќуќ дорад аз корфармо мутаносибан ба фоидаи бадастовардаи корфармо ва ё фоидае, ки корфармо метавонист аз намунаи саноатї ба таври лозимї истифода бурда, ба даст дарорад, подош гирад:

-
патент гирифтани корфармо;

-
њуќуќи гирифтани патентро ба шахси дигар вогузор кардани корфармо;

-
аз љониби корфармо ќабул намудани ќарор дар бораи махфї нигоњ доштани намунаи саноатї;

-
бо сабабњои аз корфармо вобаста нагирифтани патент аз рўи аризаи аз љониби корфармо пешнињодшуда.

Андозаи подош  ва шартњои пардохти он дар асоси шартномаи байни муаллиф ва корфармо муайян карда мешавад. 

БОБИ 4. 

АРИЗА  ДАР БОРАИ ДОДАНИ ПАТЕНТ 

Моддаи 11. Пешнињоди ариза
Аризаро дар бораи додани патент (минбаъд–ариза) аризадињанда ба Идораи патентї пешнињод мекунад.

Ариза ба воситаи намояндаи аризадињанда ва ё намояндаи патентие, ки дар Идораи патентї ба ќайд гирифта шудааст, пешнињод шуда метавонад. 

Ариза бояд ба як намунаи саноатї дахл дошта бошад ва метавонад вариантњои ин намунаро дар бар гирад (талаботи ягонагии намунаи саноатї).

Ариза  бояд њуљљатњои зеринро дар бар гирад:

-
арзнома (ба забони давлатї) дар бораи додани патент бо нишон додани номи намунаи саноатї, муаллиф(он)и намунаи саноатї ва шахс(он)е, ки ба номи ў (онњо) патент дархост карда мешавад, инчунин љои истиќомат ва ё мањалли љойгиршавии онњо;

-
маљмўи тасвирњо ки дар бораи намуди зоњирии мањсулот тасаввуроти пурраю мукаммал медињанд;

-
тавсифи намунаи саноатї ки номгўи аломатњои асосии онро дар бар мегирад;

-
наќшаи намуди умумии мањсулот, схемаи эргономї, харитаи конфексионї, агар онњо барои ошкор намудани моњияти намунаи саноатї зарур бошанд.

Ба ариза  њуљљати тасдиќкунандаи пардохти бољ барои пешнињоди ариза ва њуљљати тасдиќкунандаи асосњо барои насупурдани бољ ё кам кардани андозаи он илова карда мешавад. Њуљљатњои мазкурро якљоя бо ариза ва ё  дар муддати се моњи баъд аз санаи пешнињоди ариза ба Идораи патентї супоридан мумкин аст.

Талаботро ба њуљљатњои ариза Идораи патентї муќаррар менамояд.

Моддаи 12. Санаи пешнињоди ариза
Санаи пешнињоди ариза  аз рўи санаи ба Идораи патентї ворид шудани маљмўи  њуљљатњое, ки дар зербандњои якум, дуюм ва сеюми  ќисми чоруми моддаи 11 њамин Ќонун номбар шудаанд, муќаррар карда мешавад. 

Ќарор дар бораи муќаррар намудани санаи пешнињоди ариза баъди ба Идораи патентї ворид шудани њуљљате, ки пардохта шудани бољи барои пешнињоди ариза таъиншударо тасдиќ мекунад, ба аризадињанда фиристода мешавад.

Дар њолати вайрон намудани талаботи моддаи 11 ин Ќонун ариза пешнињоднашуда њисоб карда мешавад.

Моддаи 13. Бо ташаббуси аризадињанда ислоњ намудани њуљљатњои ариза
Аризадињанда дар давоми се моњи баъди санаи пешнињоди ариза њуќуќ дорад, ки бе таѓйир додани моњияти намунаи саноатии арзшуда ба маводњои он ислоњу тасњењ дохил намояд.

Ислоњот ва тасњењотро дар сурати пардохтани бољи дахлдор баъди гузаштани мўњлати семоња, лекин на дертар аз баровардани ќарор аз рўи натиљањои санљиши моњиятї, низ дохил кардан мумкин аст.

Моддаи 14. Бозхондани ариза
Аризадињанда њуќуќ дорад, ки аризаро  то санаи баќайдгирии намунаи саноатї дар Фењристи намунањои саноатї бозхонад.

Моддаи 15. Махфї будани коргузорї аз рўи ариза
Идораи патентї дар доираи коргузорї аз рўи ариза то нашр шудани маълумот дар бораи патент барои намунаи саноатї, ба истиснои њолатњое, ки дар ин бора хоњиш ва ё иљозати аризадињанда  бошад, ба њељ кадом шахс иљозати дастрас намудани аризаро намедињад. Њар як амале, аз љумла хабари шахсї, ки дар натиљаи он шахсони сеюм метавонанд дар бораи ариза маълумот гиранд, дастрас намудани ариза ба њисоб меравад. 

БОБИ 5. 

АВВАЛИЯТИ НАМУНАИ САНОАТЇ

Моддаи 16. Шартњои муќаррар намудани аввалият
Аввалияти намунаи саноатї аз рўи санаи пешнињоди ариза, ки мувофиќи моддаи 12  Ќонуни мазкур муайян мегардад, муќаррар карда мешавад.

Аввалият аз рўи санаи воридшавии маводњои иловагї низ муќаррар шуданаш мумкин аст, агар ин маводњоро аризадињанда то гузаштани мўњлати семоња аз санаи гирифтани огоњиномаи Идораи патентї дар бораи имконнопазирии баэътиборгирии маводњои иловагї, бинобар моњияти намунаи саноатии арзшударо таѓйирдињанда дониста шуданашон, ба сифати аризаи мустаќил пешнињод карда бошад.

Аввалият аз рўи санаи ба Идораи патентї пешнињод шудани аризаи ќаблии худи њамин аризадињанда, ки дар он намунаи саноатии пешнињодшаванда маънидод шудааст,  муќаррар карда шуданаш мумкин аст, агар аризае, ки аз рўи он ин гуна аввалият дархост мешавад, на дертар аз шаш моњи баъди санаи пешнињоди аризаи ќаблї ворид шуда бошад. Дар ин њол аризаи ќаблї бозхондашуда њисобида мешавад.

Аввалият дар асоси якчанд аризаи ќаблї, ки барои њар кадоми онњо  шартњои дар ќисми сеюми њамин модда овардашуда риоя мегарданд, метавонад  муќаррар шавад.

Муќаррар намудани аввалият аз рўи санаи пешнињоди аризае, ки аз рўи он  аллакай мувофиќи ќисмњои сеюм ва чоруми ин модда аввалияти пештар дархост шудааст,  мумкин нест. 

Аввалияти намунаи саноатї аз рўи аризаи људокардашуда аз рўи санаи ба Идораи патентї ворид шудани аризаи нахустини ошкоркунандаи намунаи саноатии њамон як аризадињанда муќаррар карда мешавад, агар аризаи људокардашуда то аз рўи аризаи нахустин ќабул шудани ќарор дар бораи надодани патент, ки имконияти шикоят аз болои он аз даст рафтааст, ворид шуда бошад ва дар њолати гирифтани ќарор оид ба додани патент аз рўи аризаи зикршуда, агар  аризаи људокардашуда то санаи дар Фењристи давлатї ба ќайд гирифта шудани намунаи саноатї ворид шуда бошад.

Агар дар рафти санљиш муќаррар карда шавад, ки намунањои саноатии њаммонанд  санаи аввалияти якхела доранд, пас патент аз рўи аризае, ки ба Идораи патентї пештар фиристода шудани он исбот карда шудааст, дода мешавад. Њангоми мувофиќ омадани ин санањо  (агар созишномаи байни аризадињандагон њолати дигареро дар назар надошта бошад), патент аз рўи аризае дода мешавад, ки он раќами баќайдгирии пештар додашудаи  Идораи патентиро дорад.

Моддаи 17. Аввалияти созишномавї
Аввалият аз рўи санаи дар давлати иштирокчии Созишномаи Париж пешнињод шудани аризаи якум барои намунаи саноатї муќаррар шуданаш мумкин аст (аввалияти созишномавї) , агар ариза оид ба њамин намунаи саноатї  ба Идораи патентї дар давоми шаш моњ аз санаи  зикршуда ворид шуда бошад. Агар бо сабабњои аз аризадињанда новобаста ариза бо дархости аввалияти созишномавї дар мўњлати зикршуда пешнињод нашуда бошад, ин мўњлат бо дархости аризадињанда ба муддати на зиёда аз ду моњ дароз карда шуданаш мумкин аст.

Аризадињандае, ки хоњиши истифода намудани њуќуќи аввалияти конвенсиониро дорад, бояд ин хоњишашро њангоми пешнињоди ариза ва ё дар давоми ду моњи баъди санаи ба Идораи патентї ворид шудани ариза изњор намояд ва нусхаи аризаи якумро илова кунад ва ё онро на дертар аз се моњи баъди санаи ба Идораи патентї пешнињод кардани ариза ба Идораи патентї фиристонад.

Аввалияти намунаи саноатї аз рўи санаи дар намоишгоњи расмї ва ё расман шинохташудаи байналмилалї гузошта шудани намунаи саноатї муќаррар карда шуданаш мумкин аст, агар аризае, ки аввалият аз рўи он дархост карда мешавад, ба Идораи патентї дар давоми шаш моњи баъди санаи дар намоишгоњ љойгиронидани намунаи саноатї ворид шуда бошад.

БОБИ 6. 

САНЉИШИ АРИЗА ВА ГИРИФТАНИ ПАТЕНТ

Моддаи 18. Санљиши расмии ариза
Идораи патентї баъди гузаштани се моњ аз санаи пешнињоди ариза  аз рўи он санљиши расмї мегузаронад. Мувофиќи дархости хаттии аризадињанда  санљиши расмї то гузаштани мўњлати зикршуда оѓоз шуда метавонад. Дар ин њолат аризадињанда аз лањзаи пешнињод кардани дархост аз њуќуќи бе пардохти бољ бо ташаббуси худ ислоњ ва сањењ кардани њуљљатњои ариза, ки моддаи 13  њамин Ќонун пешбинї намудааст, мањрум мешавад.

Дар рафти гузаронидани санљиши расмии ариза мувофиќи моддаи 11  Ќонуни мазкур мављуд будани њуљљатњои зарурї ва риояи талаботи нисбати онњо муќарраршуда тафтиш карда шуда, масъала дар бораи он ки тарњи бадеию конструктории арзшуда ба намунањои саноатии ба онњо мувофиќи моддаи 5 њамин Ќонун њифзи њуќуќї додашаванда дахл дорад ё не, баррасї мешавад.

Агар аризадињанда мувофиќи моддаи 13 њамин Ќонун аз рўи ариза маводи иловагї пешнињод намояд, дар рафти санљиш моњияти намунаи саноатии арзшударо таѓйир надодани онњо тафтиш карда мешавад.

Маводи иловагї моњияти намунаи саноатии арзшударо таѓйир медињанд, агар онњо аломатњои ба номгўи аломатњои асосї воридкардашавандаю дар маводњои ибтидоии арзнома мављуд набударо дар бар гиранд. Маводи иловагї дар ќисми таѓйирдињандаи моњияти намунаи саноатии арзшуда њангоми баррасии ариза ба эътибор гирифта намешаванд ва метавонанд аз љониби аризадињанда ба сифати аризаи мустаќил ба расмият дароварда шаванд.

Агар ариза бо риояи њамаи талаботи муќарраршуда пешнињод шуда бошад, аризадињанда дар бораи натиљаи мусбии санљиши расмї хабардор карда мешавад. 

Аз рўи аризае, ки бо вайрон намудани талабот ба њуљљатњои он тартиб дода шудааст, ба аризадињанда дархост фиристода мешавад, ки дар муддати се моњи баъди гирифтани дархост њуљљатњои ислоњшуда ё набударо пешнињод кунад. Агар аризадињанда дар мўњлати зикргардида маводи дархостшуда ва ё дархостро дар бораи дароз кардани мўњлати муќарраршуда пешнињод накунад, ариза бозхондашуда њисоб  мегардад.

Аз рўи аризаи бо вайрон намудани талаботи ягонагии намунаи саноатї пешнињодшуда ба аризадињанда пешнињод карда мешавад, ки дар давоми се моњи баъди санаи гирифтани огоњиномаи дахлдор хабар дињад, ки кадоме аз таклифњо бояд баррасї шаванд ва дар њолати зарурї ба њуљљатњои ариза тасњењ дарорад. Барои намунањои саноатии дигари, ба маводи аризаи нахустин дохилшуда, аризадињанда њуќуќи ба расмият даровардани аризањои људо кардашударо дорад.

Агар аризадињанда дар давоми се моњи баъди гирифтани огоњинома оид ба вайрон шудани талаботи ягонагии намунаи саноатї дар бораи он ки кадоме аз тарњњои бадеию конструкторї бояд баррасї шаванд, хабар надињад ва њуљљатњои тасњењшударо пешнињод накунад, баррасии тарњи бадеию конструктории якуме, ки дар ариза нишон дода шудааст, њамчунин вариантњои он, агар ин гуна вариантњо бошанд, гузаронида мешавад.

Аризадињанда њангоми бо ќарори санљиш норозї буданаш њуќуќ дорад, ки дар муддати чор моњи баъди санаи баровардани ќарор ба Шўрои шикоятї эътироз пешнињод намояд. Эътироз бояд дар давоми шаш моњ баррасї шавад.

Моддаи 19. Санљиши моњиятии ариза
Санљиши моњиятии ариза мувофиќи дархости аризадињанда (ё шахси сеюм), ки дар мўњлати на зиёдтар аз дувоздањ моњ аз рўзи ба Идораи патентї  ворид шудани њамаи маводњои  дар моддаи 11 Ќонуни мазкур номбаргардида пешнињод шудааст, дар сурати пардохта шудани бољи дахлдор гузаронида мешавад.

Агар дархост дар бораи гузаронидани санљиши моњиятї дар муддати дувоздањ моњ пешнињод карда нашавад, ариза бозхондашуда њисоб мегардад.

Дар рафти санљиши моњиятии ариза аввалияти намунаи саноатї муќаррар карда шуда, шартњои патентпазирии намунаи саноатї мувофиќи моддаи 5  Ќонуни мазкур тафтиш карда мешаванд.

Идораи патентї њангоми гузаронидани санљиши моњиятии ариза њуќуќ дорад аз аризадињанда маводи иловагї дархост намояд. Маводњои иловагие, ки маљмўи аломатњои асосии намунаи саноатиро таѓйир медињанд, барои баррасї ќабул карда намешаванд. Онњо метавонанд аз љониби аризадињанда њамчун аризаи мустаќил, ки аввалияташ аз санаи воридшавии маводи иловагї муќаррар мегардад, пешнињод шаванд.

Агар Идораи патентї дар натиљаи гузаронидани санљиши моњиятии ариза  муќаррар намояд, ки намунаи саноатии арзшуда дар њаљми аз љониби аризадињанда дархостшудаи њифзи њуќуќї ба шартњои патентпазирии намунаи саноатї, ки моддаи 5 Ќонуни мазкур муайян намудааанд, мувофиќат мекунад, дар бораи додани патент ќарор мебарорад.

Агар муќаррар карда шавад, ки намунаи саноатии арзшуда дар њаљми дархостшудаи њифзи њуќуќї ба шартњои патентпазирї мувофиќат намекунад, дар бораи рад шудани додани патент ќарор бароварда мешавад.

Аризадињанда њуќуќ дорад бо маводњои дар дархости санљиш, дар ќарори санљиш ва ё дар њисобот оид ба љустуљў нишондодашуда шинос гардад. Нусхањои маводњои патентии дархостшударо Идораи патентї дар давоми ду моњ, аз рўзи гирифтани дархост ба аризадињанда, мефиристад.

Њангоми норозї будан бо ќарор дар бораи радди додани патент аризадињанда њуќуќ дорад, ки дар давоми чор моњи баъди санаи фиристонидани ќарор ба Шўрои шикоятї эътирози дахлдорро пешнињод намояд. Шўрои шикоятї эътирозро бояд дар муддати шаш моњ аз рўзи ворид шудани он дида барояд. 

Агар аризадињанда бо ќарори Шўрои шикоятї розї набошад, метавонад дар муддати шаш моњ аз рўзи гирифтани ќарор ба суд мурољиат намояд.

Мўњлатњои пешнињодкунии маводњоро аз рўи дархости санљиш ва пешнињод кардани эътирозро ба Шўрои шикоятї, ки аризадињанда  гузаронидааст, Идораи патентї метавонад аз рўи дархости пешнињоднамудаи аризадињанда, ки на дертар аз дувоздањ моњ аз рўзи гузаштани мўњлати гузаронидашуда фиристода шудааст, дар сурати пардохта шудани бољи дахлдор барќарор намояд.

Моддаи 20. Нашри маълумот оид ба додани патент
Идораи патентї дар муддати шаш моњи баъди ќабули ќарор дар бораи додани патент дар хабарномаи расмї оид ба патенти додашуда маълумот нашр мекунад, ки номи муаллиф(он) (дар њолати розї буданашон) ва доранда(гон)-и патент, ном, санаи аввалият, номгўи аломатњои асосї, тасвири  намунаи саноатї ва дигар маълумотеро, ки Идораи патентї лозим медонад, дарбар мегирад. 
Моддаи 21. Баќайдгирии намунаи саноатї ва додани патент
Идораи патентї дар муддати се моњи баъди санаи гирифтани њуљљатњо дар бораи пардохти бољ барои баќайдгирї ва додани патент намунаи саноатиро ба Фењристи давлатии намунањои саноатии Љумњурии Тољикистон дохил мекунад ва  патентро ба соњиби патент  медињад.

Таркиби маълумоте, ки ба Фењристи давлатии намунањои саноатии Љумњурии Тољикистон дохил карда мешавад ва таркиби маълумоте, ки дар  патент  нишон дода мешавад, аз љониби Идораи патентї муќаррар мегардад. 

Дар њолати мављуд будани якчанд шахсе, ки ба номашон патент дархост карда мешавад, ба онњо як патент дода мешавад. Идораи патентї ба  муаллиф (муаллифон)-и намунаи саноатї шањодатномаи тасдиќкунандаи муаллифии онњоро медињад.

Њангоми мувофиќи тартиби муќарраршуда, пешнињод нашудани њуљљате, ки пардохтани бољро барои баќайдгирї ва додани патент тасдиќ мекунад, баќайдгирии намунаи саноатї ва додани патент ба амал бароварда намешавад ва аризаи дахлдор бозхондашуда ба њисоб меравад.

БОБИ 7. 

ЊУЌУЌИ ИСТИСНОИИ ИСТИФОДАИ намунаи саноатї

Моддаи 22. Њуќуќњои дорандаи патент
Ба дорандаи патент њуќуќи истисноии мувофиќи ихтиёри худ истифода бурдани намунаи саноатии бо патент њифзшаванда, агар ин истифодабарї њуќуќњои дорандагони патентњои дигарро халалдор накунад, аз љумла, њуќуќи манъ кардани истифодаи намунаи саноатї аз љониби дигарон, ѓайр аз њолатњое, ки ин гуна истифодабарї тибќи Ќонуни мазкур вайронкунии њуќуќи дорандаи патент мањсуб намешавад, тааллуќ дорад. 

Муносибатњои тарафњоро оид ба истифодаи намунаи саноатї, ки патент барои он ба якчанд шахс тааллуќ дорад, шартномаи байни онњо муайян мекунад. Њангоми набудани ин гуна шартнома њар як дорандаи патент намунаи саноатии њифзшавандаро бо ихтиёри худ истифода бурда метавонад, вале бе розигии дорандагони дигари патенти мазкур њуќуќи ба шахси дигар додани иљозатнома (литсензия) ва ё вогузор кардани патентро надорад.

Агар дорандаи патент намунаи саноатиро бе вайронкунии њуќуќњои дорандаи патенти дигар истифода бурда натавонад, ў њаќ дорад аз охирин бастани шартномаро дар бораи додани иљозатнома (шартномаи литсензионї) талаб кунад.

Дорандаи патент њуќуќ дорад патенти гирифтаашро ба шахси дилхоњи воќеї  ё њуќуќї вогузор кунад.

Шартнома дар бораи вогузоркунии патент бояд дар Идораи патентї ба ќайд гирифта шавад ва бе ин гуна баќайдгирї он беэътибор дониста мешавад.

Њуќуќи истисноии дорандаи патент аз санаи дар хабарномаи расмї нашр шудани маълумот оид ба додани патент амал мекунад.

Патент барои намунаи саноатї ва њуќуќи гирифтани он ба мерос мемонад.

Моддаи 23. Додани њуќуќ ба истифодаи намунаи саноатї
Њар як шахсе, ки дорандаи патент ба њисоб намеравад, ба истифодаи намунаи саноатии бо патент њифзшуда танњо бо иљозати дорандаи патент дар асоси шартномаи литсензионї њуќуќ дорад.

Мувофиќи шартномаи литсензионї дорандаи патент (иљозатномадењ) ўњдадор мешавад, ки њуќуќро барои истифодаи намунаи саноатии њифзшуда дар њаљми дар шартнома пешбинишуда ба шахси дигар (иљозатномагир), ки ў ўњдадории иљро намудани њамаи амалњои дар шартнома пешбинишударо ба зиммаи худ мегирад, дињад. 

Дар њолати додани иљозатномаи истисної њуќуќи истисноии истифодаи намунаи саноатї дар њудуди дар шартнома зикршуда ба иљозатномагир мегузарад. Њуќуќи истифодаи намунаи саноатї дар ќисми ба иљозатномагир доданашаванда дар љониби иљозатномадењ мемонад.

Дар њолати додани иљозатномаи ѓайриистисної иљозатномадењ ба иљозатномагир њуќуќи истифодаи намунаи саноатиро дода, дар айни замон њамаи њуќуќњоеро, ки патент тасдиќ мекунад, аз љумла њуќуќи ба шахсони сеюм додани иљозатномањоро, нигоњ медорад.

Шартномаи литсензионї бояд њатман дар Идораи патентї ба ќайд гирифта шавад ва бе чунин баќайдгирї он беэътибор дониста мешавад.

Дорандаи патент метавонад ба Идораи патентї дар бораи ба шахси дилхоњ дода шудани њуќуќ барои истифодаи намунаи саноатї ариза (иљозатномаи кушода)  дињад. Дар ин њолат бољ барои нигоњ доштани эътибори патент аз соли баъди нашри маълумот оид ба мављудияти чунин ариза 50 фоиз кам карда мешавад.

Њангоми бозхондани иљозатномаи кушода бољ барои нигоњ доштани эътибори патент дар давоми ваќти амали иљозатномаи кушода пардохта нашуда, минбаъд ин бољ ба андозаи пуррааш пардохта мешавад.

Шахсе, ки хоњиши гирифтани иљозатномаи кушодаро дорад, бояд бо дорандаи патент оид ба пардохтњо шартнома бандад. 

Моддаи 24. Вайронкунии њуќуќи истисної
Њар як шахси воќеї ва ё њуќуќие, ки намунаи саноатиро бар хилофи   Ќонуни мазкур истифода мебарад, вайронкунандаи њуќуќи истисноии дорандаи патент (вайронкунандаи патент) њисобида мешавад.

Бе иљозати дорандаи патент сохтан, татбиќ намудан, овардан, нигоњ доштан, фурўхтан, бо роњи дигар ба гардиши хољагї даровардан ва ё бо ин маќсад нигоњ доштани мањсулоте, ки  намунаи саноатии патентнокшударо дар бар мегирад, вайронкунии њуќуќи истисноии дорандаи патент (вайронкунии патент) њисобида мешавад.

Агар маснуот њамаи аломатњои асосии намунаи саноатиро, ки дар наќшањо тасвир ёфтаанд ва дар тавсифи намунаи саноатї оварда шудаанд, дар бар гирад, он гоњ ин маснуот њамчун дарбаргирандаи намунаи саноатии њифзшаванда эътироф мегардад.

Дорандаи патент њуќуќи талабњои зеринро дорад:

- ќатъ намудани вайронкунии патент;

- аз љониби шахси ба вайронкунии патент айбдоркардашуда додани подоши зарарњои расонидашуда, аз љумла фоидаи аз даст додашуда ва љуброни зарари маънавї;

- ситонидани фоидае, ки аз истифодаи ѓайриќонунии намунаи саноатї ба даст омадааст;

- ба фоидаи худ мусодира намудани мањсулоте, ки ба гардиши хољагидорї дароварда мешавад ва ё бо ин маќсад нигоњ дошта мешаваду вайронкунандаи патент мањсуб мегардад, њамчунин мусодираи воситањои барои вайрон кардани патент пешбинишуда;

- бо маќсади барќарор намудани обрўи кории худ дар нашрияњои расмии Идораи патентї нашр намудани ќарори суд.

Талаботро ба вайронкунандаи патент дорандаи литсензияи истисної, агар дар шартномаи литсензионї њолати дигаре пешбинї нашуда бошад ва ё дорандаи литсензияи ѓайриистисної, агар ин дар шартномаи литсензионї пешбинї шуда бошад, низ арз карда метавонад.

Моддаи 25. Амалњое ки  вайронкунии њуќуќи истисної њисоб намешаванд
Амалњои зерин вайронкунии њуќуќи истисноии дорандаи патент њисоб намешаванд:

- дар сохтор ва ё њангоми истифодаи воситањои наќлиёти (рўизаминї, њавої ва обї) мамлакатњои дигар татбиќ намудани василањое, ки намунањои саноатии патентнокшударо дар бар мегиранд, ба шарте ки воситањои наќлиёти номбаршуда муваќќатан ва ё тасодуфан дар ќаламрави Љумњурии Тољикистон бошанд ва барои эњтиёљоти наќлиёт истифода бурда шаванд. Ин гуна амалњо дар он сурат вайронкунии њуќуќи истисноии дорандаи патент њисоб намешаванд, ки агар воситањои наќлиёт ба шахсони воќеї ва њуќуќии мамлакатњое, ки ба дорандагони воситањои наќлиёти Љумњурии Тољикистон њамин гуна њуќуќњоро медињанд, тааллуќ дошта бошанд;

- гузаронидани тадќиќоту таљрибаи илмї аз болои воситањое, ки  намунањои саноатии патентнокшударо дар бар мегиранд;

- њангоми рўй додани њодисањои фавќулодда (офатњои табиї, фалокатњо, садамањои калон) истифода намудани воситањое, ки намунањои саноатии бо патент њифзшавандаро дар бар мегиранд, бо пардохтани љуброни   андозааш мувофиќ ба дорандаи патент;

- на барои ба даст овардани фоида истифода намудани воситањои намунањои саноатиро дарбаргиранда;

- татбиќ намудан, барои фурўш пешнињод намудан, фурўхтан, ворид кардан ва бо њамин маќсадњо нигоњ доштани мањсулоте, ки намунањои саноатии бо патент њифзшударо дар бар мегирад, агар ин мањсулот бо роњи ќонунї ба гардиши хољагї дароварда шуда бошад.

Моддаи 26. Њуќуќи истифодаи пешина
Њар кадом шахси воќеї ва њуќуќие, ки то санаи аввалияти намунаи саноатї, новобаста аз муаллифи он, дар ќаламрави Љумњурии Тољикистон намунаи саноатии њаммонандро офарида, истифода бурда бошад ва ё барои истифодаи он тайёрињои зарурї дида бошад, њуќуќи минбаъд ройгон истифода бурдани намунаи саноатиро бе васеъ кардани њаљми ин гуна истифодабарї  нигоњ медорад.

Њуќуќи истифодаи пешин ба шахси дигар танњо якљоя бо истењсолоте, ки дар он истифодаи намунаи саноатии њаммонанд љой дошт ва ё тайёрињои зарурї барои он дида шудаанд, дода шуданаш мумкин аст.

БОБИ 8. 

ЌАТЪ НАМУДАНИ АМАЛИ ПАТЕНТ

Моддаи 27.  Мавриди бањс ќарор гирифтани патент
Мувофиќи эътирозномаи шахси дилхоњ патент дар давоми амали худ дар мавридњои зерин метавонад пурра ё ќисман беэътибор дониста шавад:

- ошкор кардани номувофиќатии намунаи саноатї ба шартњои патентпазирии муќаррарнамудаи Ќонуни мазкур;

- мављуд будани аломатњои асосие ки дар маводњои пешинаи арзнома вуљуд надоштанд;

- дар патент нодуруст нишон дода шудани муаллиф(он) ва ё доранда(гон) - и патент.

Эътирозномае, ки дар асоси шартњои дар бандњои якум ва дуюми ќисми якуми моддаи мазкур зикршуда зидди додани патент ба Шўрои шикоятї дода мешавад, бояд дар давоми шаш моњи баъди санаи ворид гардидани он баррасї шавад. Дар ин сурат дорандаи патент бояд бо эътирознома шинос карда шавад.

Дар њолати норозї будан бо ќарори Шўрои шикоятї нисбати эътирознома њар як тараф метавонад дар муддати шаш моњ аз санаи ќабул карда шудани ќарор ба суд мурољиат намояд.

Моддаи 28. Пеш аз мўњлат ќатъ намудани амали патент
Амали патент дар њолатњои зерин пеш аз мўњлат ќатъ карда мешавад:

- њангоми пурра беэътибор донистани патент мувофиќи моддаи 27 Ќонуни мазкур;

- дар асоси аризаи ба Идораи патентї додаи дорандаи патент;

- њангоми дар муддати муќарраршуда напардохтани бољ барои нигањдории эътибори патент.

Идораи патентї дар хабарномаи расмї дар бораи пеш аз мўњлат ќатъ гардидани амали патент маълумот нашр менамояд.

Моддаи 29. Барќарор кардани амали патент. Њуќуќи истифодаи баъдї
Амали патент, ки дар асоси банди чоруми ќисми якуми моддаи 28  Ќонуни мазкур ќатъ гардидаст, аз рўи дархости дорандаи патент, дар давоми њаждањ моњ аз рўзи ба охир расидани мўњлати пардохти бољ, барои нигањдории эътибори патент дар сурати мављуд будани сабабњои узрнок ва пешнињоди њуљљат дар бораи пардохта шудани бољи барќароркунии амали патент, барќарор карда шуданаш мумкин аст.

Идораи патентї дар хабарномаи расмї маълумотро оид ба барќарор карда шудани амали патент  нашр мекунад.

Шахсе, ки дар давраи байни санаи ќатъ гардидан ва санаи барќарор карда шудани амали патент дар ќаламрави Љумњурии Тољикистон ба истифодаи намунаи саноатии њифзшаванда сар кардааст ва ё барои он тайёрии зарурї дидааст, њуќуќи минбаъд ройгон истифода намудани онро, бе васеъкунии њаљми истифодабарї, нигоњ медорад (њуќуќи истифодаи баъдї).

Њуќуќи истифодаи баъдї ба шахси дигар танњо якљоя бо истењсолоте, ки дар он истифодаи намунаи саноатї љой дошт ва ё барои он тайёрии зарурї дида шуда буд, дода шуданаш мумкин аст.

БОБИ 9.

ЊИМОЯИ  ЊУЌУЌЊОИ ДОРАНДАГОНИ  ПАТЕНТ  ВА МУАЛЛИФОН

Моддаи 30. Ба тариќи судї баррасї намудани бањсњо 
Ба тариќи судї бањсњои зерин баррасї мешаванд:

- оид ба муаллифии намунаи саноатї;

- оид ба муќаррар намудани дорандаи патент;

- оид ба вайрон карда шудани њуќуќи истисної ба намунаи саноатї;

- оид ба бастан ва иљрои шартномањои вогузории њуќуќ ва шартномањои литсензионї дар бораи истифодаи намунаи саноатї;

- оид ба њуќуќи истифодаи пешин ва баъдї;

- оид ба андоза, мўњлат ва тартиби пардохти подоше, ки бояд ба муаллифи намунаи саноатї тибќи  Ќонуни мазкур дода шавад;

- оид ба андоза, мўњлат ва тартиби пардохти љубронњое, ки  Ќонуни мазкур муќаррар кардааст;
- бањсњои дигаре ки ба њифзи њуќуќњои бо патент тасдиќшаванда вобастаанд.
Моддаи 31. Масъулият барои вайронкунии  Ќонуни мазкур
Барои вайрон кардани Ќонуни мазкур мувофиќи ќонунгузории Љумњурии Тољикистон, вайронкунандаи он ба љавобгарии њуќуќї-гражданї, маъмурї ё љиної кашида мешавад.

БОБИ 10. 

МУЌАРРАРОТИ ХОТИМАВЇ

Моддаи 32. Бољњо ва пардохтњои корбарї
Барои иљрои амалњои ањамияти њуќуќї доштаи марбут ба патент бољњо ва пардохтњои корбарї ситонида мешаванд. Номгўи амалњое, ки барои иљрояшон бољњо ё пардохтњои корбарї пешбинї шудаанд, андоза, тартиб ва мўњлатњои пардохти онњо, инчунин асосњо барои озод намудан аз пардохт, кам кардани андозаи пардохт ва ё бозгардонидани пардохт бо тартибе, ки ќонунгузорї муайян намудааст,  муќаррар карда мешаванд.

Моддаи 33. Њуќуќи шахсони воќеї ва њуќуќии хориљї
Шахсони воќеї ва њуќуќии хориљї аз њамаи њуќуќњое, ки дар њамин Ќонун пешбинї шудаанд, дар асоси шартномањои байналмилалї, ки Љумњурии Тољикистон эътироф кардааст ё дар асоси принсипи муомилаи мутаќобил баробари шахсони воќеї ва њуќуќии Љумњурии Тољикистон истифода мебаранд.

Моддаи 34. Тартиби мавриди амал ќарор додани  Ќонуни мазкур
Ќонуни мазкур пас аз интишори расмї мавриди амал ќарор дода шавад.

